
§ 37 malillugu Naalakkersuisunut isumapilogarneq tunngavigalugu
tatiginnilersitsiniaanikkut nakuuserneq pillugu, Alliaq, apeqqummut nr. 054-2021-mut
akissut

Asasara Anna Wangenheim.
Apeqqutinut qujanag. Apeqquitit ataasiakkaarlutik ataani allassimapput, akissummik malitseqarlutik.

Ukiuni tallimani kingullerni gassit Alliaq aqqutigalugu katsorsartissimappat?

Matumani 2016-imi kvartalit sisamaanni maaji 2021-mut neqeroorutip aallarteqqaarneraniit Alliami
naammassillugit katsorsakkat ataatsimut isigalugu.

2016 2017 2018 2019 2020 2021 Katillugit
0 25 45 45 44 22 181

Ukiunut 2017 — 2021-mut paasissutissat tamakkiisuunngillat, kisianni amerlassusiinik missingiinermik
tunngaveqarlutik. Piffissami tassani missingiinertuinnaq nalunaarutigineqarsinnaanerannut peqqutaavoq
tarnip pissusaanik ilisimasallit avataaneersut arlallit katsorsaanermut attuumassuteqarsimammata sullitallu
tamakkerlugit naammassillugit suliarinerinut naggataarutaasumik immersugassamik immersuisimanatik.
Qarasaasiakkut paasissutissanik suliarinnittariaaseq nutaaq marsi 2021-miit atornegalerpoq, tassani sullissat
pillugit Kisitsisit tamakkiisut suli nutarterneganngillat. 2022-miit katsorsaanerit naammassisat amerlassusii
uppernarsisanik tunngavegassasut ilimaginegarpoqg.

Massakkorpiaq Alliami katsorsagaasut 25-30 missaanniimmata paasissutissiissutiginegassaag.

a) a. Maannamut paasisat ilisimasallu tunngavigalugit nuna tamakkerlugu

persuttaanermut akiuiniarnermut iliuusissiortoqarsimava?

Nakuuserneg/persuttaaneq inuiagatigiinni annertuumik ajornartorsiutaasoq Naalakkersuisut isumaqarput,
tamanna immikkut ittumik ukkatarineqartariagarpoq. Periusissaq kingulleq 2017-imi atorunnaartoq
Naalakkersuisut paasivaat, kisianni 2018-imi siuariarnermik nalunaarutinik malitseqartinnegarluni.
Persuttaasarneq akiorniarlugu siumut isigaluni periusissaq iliuusissatullu pilersaarut ukiuni 2014-2017-imi
iliuusissatut pilersaarummi suliniutissat anguniakkanut atuuttussanut sisamanut sammitinneqgarput:

e Persuttaasarnermik eqqugaasut pitsaanerusumik ikorfartorneqarlutillu siunnersorneqartassapput.

e Persuttaasarnerup kaajalukaartua kipitinnegassaaq - ilaatigut persuttaasartunut
katsorsarnegarnissamik negeroorutinik pilersitsinikkut.

e Susassaqarfiit assigiinngitsut akornanni persuttaasarnermut tunngatillugu suliat
suleqatigiissutiginegarnerat ineriartortinnegassaag.

e Persuttaasarnermik ajornartorsiuteqarneq pillugu ilisimasat paasissutissiisarnerlu

annertusarnegassapput.

Suliniutinit paasissutissat tamakkiisut siuariarnermik nalunaarutinik ilallugit Naalakkersuisut periusissamut
nutaamut sulineranni atornegassapput, sammisaq taanna tulleriiaarinermi pingaartinnegarmat 2022-miit
periusissap atuutilernissaa ilimagineqarpoq. Immikkoortoq 4 ataaniittog annertunerusumik takuuk.

i Taamaattoqanngippat, iliuusissiornerup taamaattup suliarinera
atuutilersinnegarneralu gqanoq akegassava?

Taanna massakkorpiaq paasissutissiissutigineqarsinnaanngilag, periusissap sukumiinerusumik imarisaa
apegqutaassammat taannalu massakkut ineriartortinneqgarpoq, immikkoortoq 4 ataani takuuk.

2. Pisortanut aningaasatigut allaffissornikkullu suut kingunerissavai, pinerluttulerinermi inatsimmi
paragraffimik ilanngusisogassagaluarpat, isumapilogarneq tunngavigalugu
tatiginnilersitsiniaanerup inatsisinik unioqqutitsinertut isiginegalersinnissaanut, aammalu
siunertarinegalerluni meeqqgat kinguaassiuutimikkut kannguttaatsuliorfiginegarnissaannik
illersuinerput soorlu assersuutigalugu internettikkut?

Tamanna Kalaallit Nunaanni ogartussaasunut kingunegassanngilaqg, tassa pinerluttulerinermi inatsit danskit
akisussaaffigimmassuk. Taamaalilluni aningaasaqarnikkut allaffissornikkullu sunniutaat naalagaaffimmi
ogartussaasuniissapput.

3. Pisortanut aningaasatigut allaffissornikkullu suut kingunerissavai, Istanbulimut isumagatigiissut
atuutilersikkaanni, angerlarsimaffimmi arnat meeqqallu persuttaanermut illersorniarlugit
suliniutegartumut?
a) Naalakkersuisut namminneerlutik naalagaaffimmut saaffiginnilersaarpat, nunatta
nunatut allatuulli inissisimanissaa imaasillugu isumagatigiissup nunatsinni
atuutilersinnaaneranut siunertaqartumik?

Arnanut nakuusertarnerup angerlarsimaffimmilu nakuusertarnerup pinaveersaartinnissaannut
akiornissaannullu Europaradip Isumagatigiissutaa, aamma taanegartartoq Istanbulimi isumagatigiissut,

Danmarkip 2013-imi akueraa, Kalaallit Nunaannut Savalimmiunullu nangaassuteqarluni.

Isumagatigiissummi ilaatigut aalajangersaasoqgarpoq:

e nunat naalagaaffimminni naalakkersuinikkut aaqgissuussinerminni imaluunniit naleqquttumik
inatsisiliornermikkut  angutit arnallu akornanni assigiimmik inissisimanissamik periaaseq
ilanngutissagaat sulinermilu atornegarnera qulakkiissallugu

e arnanik immikkoortitsineq inerteqqutigissallugu, pisariagassappat naleqquttumik pisassiinikkut

¢ inatsisit ilegqullu arnanik immikkoortitsisut tamaasa atorunnaarsissallugit

Kalallit Nunaata inatsisitigut isumagatigiissut malimmagu, isumaqatigiissutip akuerinissaa aningaasagarnikkut
imaluunniit ingerlatsinikkut pisortani ogartussaasunut kingunegassanngilag. Kalaallit Nunaata isumaqatigiissut
akuerissappagu politikkikkut iliuusissaq tassaassaaq Naalakkersuisut isumagqatigiissummik akuersinissaq

pillugu Inatsisartunut aalajangiiffigisassatut siunnersuummik saggqummiussinerat.

UPA22-mi Naalakkersuisut taamaattumik aalajangiiffigisassatut siunnersuusiorniarlutik pilersaarutigaat.

4. Eqgartukkamut tunngasunik allanik soqutiginaatilinnik Naalakkersuisut paasissutissiisinnaappat?

Qanigisanut nakuusertarneq akiorniarlugu Periusissamik lliuusissatullu  pilersaarummik  nutaamik
suliarinninniarlutik Naalakkersuisut aallartereerpaat.

Inussiarnersumik inuulluagqusillunga

Eqaluk Hgegh

